
ਲੌਂਗੋਵਾਲ 

ਲੋਂਗੋਵਾਲ ਦੇ ਦੋ ਦਰਵਾਜ਼ੇ 

ਇਕ ਦਰਵਾਜੇ ਕੱਤੇ 

ਬਾਹਮਣੀ ਮਣ ਮਣ ਸੁਰਮਾਂ ਮੱਥੇ 

ਮੁੰਡਿਆਂ ਨਾਲ ਲਾਉਂਦੀ ਅੱਖ-ਮਟੱਕੇ 

ਬੁੜ੍ਹਿਆਂ ਨੂੰ ਮਾਰਦੀ ਧੱਕੇ 

ਇਕ ਬੁੜ੍ਹੇ ਨੂੰ ਚੜ੍ਹੀ ਕਚੀਚੀ 

ਲੈ ਬੜਿਆ ਕਲਕੱਤੇ 

ਹੁਣ ਦਸ ਬਾਹਮਣੀਏਂ-

ਜਦ ਤਾਂ ਦਿੰਦੀ ਸੀ ਧੱਕੇ
207
ਧਰਮ ਕੋਟ 

ਧਰਮ ਕੋਟ ਦੀ ਧਰਮੋ ਜੱਟੀ 

ਬਾਹਮਣ ਅੰਬਰਸਰ ਦਾ 

ਲੇਫ ਤਲਾਈ ਬਾਹਮਣ ਦੀ 

ਪਲੰਘ ਜੱਟੀ ਦੇ ਘਰ ਦਾ 

ਬਾਹਰੋਂ ਆਇਆ ਦਿਓਰ ਜੱਟੀ ਦਾ 

ਸਲੰਘ ਗੰਡਾਸਾ ਫੜਦਾ 

ਇਕ ਦੋ ਲੱਗੀਆਂ ਸਲੰਘਾਂ ਬਾਹਮਣ ਦੇ

ਨਠਕੇ ਪੌੜੀਏਂ ਚੜ੍ਹਦਾ 

ਮਾਰੀਂ ਨਾ ਦਿਓਰਾ-

ਬਾਹਮਣ ਆਪਣੇ ਘਰ ਦਾ
208
ਸੁਖਾਨੰਦ 

ਸੁਖਾਨੰਦ ਦੇ ਦੋ ਮੁੰਡੇ ਸੁਣੀਂਦੇ 

ਬਹੁਤੀ ਪੀਂਦੇ ਦਾਰੂ 

ਘੋੜੀ ਮਗਰ ਬਛੇਰੀ ਸੋਂਹਦੀ 

ਬੋਤੀ ਮਗਰ ਬਤਾਰੂ 

ਕਣਕਾਂ ਰੋਜ ਦੀਆਂ 

ਛੋਲੇ ਬੀਜ ਲੈ ਮਾਰੂ 

ਏਸ ਪਟ੍ਹੋਲੇ ਨੂੰ-

ਕੀ ਮੁਕਲਾਵਾ ਤਾਰੂ

